Nafarroako Parlamentuko Mahaiak, 2010eko martxoaren 29an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Aitor Etxarri Pellejero jaunak aurkeztutako galdera, nekazaritzako elikagaien industriarentzako laguntzen kontusailari eta nekazaritza eta ingurumen arloetako neurriei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko martxoaren 29an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Aitor Etxarri Pellejerok, Legebiltzarreko Erregelamenduan xedatuaren babesean, honako galdera hau egin dio Nafarroako Gobernuari, idatziz erantzun diezaion:

Zein da Nafarroako Gobernuak erabilitako kontusaila, nekazaritzako elikagaien industriari laguntzeko eta mahastiekin loturiko nekazaritza- eta ingurumen-arloetako neurrietarako?

Iruñean, 2010eko martxoaren 22an

Foru parlamentaria: Aitor Etxarri Pellejero

